
	
		
		
		
			
				
					
					
    



					
		
				
					

					Umah
				
			
	
				
					

					Ulah-aluh
				
			


		
				
					

					Manjing log
				
			


		
				
					

					Pangaturan
				
			


		
				
					

					Puniaang
				
			


		
				
					
					Indik Wikisource
				
			
	
				
					
					Tulak
				
			





					
				
				
					
						[image: Wikisource]


						
					
				

					
				
					
					
				

				
	    
Rereh
	


		
					
				
			

		
		
			
			

			

			
			
				
					Kaca:Bali-lontar-gaguritan-cokoratu-01-250ppi.pdf/10

					

				

				
		
				
				    
Basa
				
		
	
				
				    
Awasin
				
		
	
				
				    
Uah
				
		




				

			

			
				Kaca puniki sampun kauji-wacén
[᭙ 9B]

᭙

ᬗᬶ᭟ᬲ᭄ᬧᬶᬤᭂᬦ᭄ᬤᭂᬦ᭄ᬧᬶᬲᬦ᭄ᬧᬶᬲᬦ᭄᭞ᬫᬸᬂᬩ᭄ᬭᬳ᭄ᬫᬵᬭᬫᬗᬺᬂᬋᬂᬓᬧᬶᬬᬃᬱ᭞ᬓᬮᬶᬄᬫᬶᬳᬶᬓ᭄ᬗᬮᬸᬩ᭄ᬳᬮᬸᬩ᭄᭞ᬳᬗᬶᬦ᭄ᬳᬭᬶᬲ᭄ᬗᬫ᭄ᬧᭂᬳᬂ᭞ᬮᬾᬦ᭄ᬧ᭄ᬭᬪᬯᬵᬩᬶᬦ᭄ᬢᬂᬓᬸᬓᬸᬲ᭄ᬚᬕᬲᬢ᭄ᬭᬸ᭞ᬫᬩᬽᬕ᭄ᬓᬩᬶᬦᬵᬩᬶᬦᬵ᭞ᬧᬤᬓᬕ᭄ᬬᬢ᭄ᬫᬮᬶᬄᬗᬓ᭄ᬱᬶ᭟ᬲᬬᬦ᭄ᬲᬗ᭄ᬲᬬᬾᬂᬤᬶᬋᬤ᭄ᬥᬵ᭞ᬦᬾᬦᬗᬶᬦᬶᬦ᭄ᬳᬶᬤ

ᬳᬶᬤ᭄ᬯᬕᬸᬂᬫᬮᬶᬄ᭞ᬳᬢᬹᬃᬳᬶᬤᬵᬧᬤᬵᬳᬗ᭄ᬮᬸᬲ᭄᭞ᬤᬾᬯᬕᬸᬂᬩᭀᬬᬓᭀᬤᬮ᭄᭞ᬲᬳᬢᬗᬶᬲ᭄ᬭᬾᬄᬓᬧᬶᬦᭂᬄᬧᬸᬧᬸᬢ᭄᭞ᬓᬍᬃᬦᬾᬦ᭄ᬢᭂᬦ᭄ᬓᬲᬳᬸᬭᬦ᭄᭞ᬳᬶᬤ᭄ᬯᬕᬸᬂᬧᬺᬧᬸᬢᬺᬱᬫᬶ᭟ᬲᬬᬦ᭄ᬫᬫᭂᬢᭂᬗᬶᬂᬘᬶᬢ᭄ᬭᬵ᭞ᬚ᭄ᬭᬢ᭄ᬚᭂᬭᬶᬢ᭄ᬳᬤᬫᬗᭀᬕᬄᬓᬸᬭᬶ᭞ᬧ᭄ᬭᬧᬸᬢᬺᬫᬦᬕᬶᬄᬜᬸᬳᬸᬦ᭄᭞ᬯᬸᬲ᭄ᬕᬾᬕᬾᬃᬳᬯᬸᬭ

ᬳᬦ᭄᭞ᬳᬶᬤᬾᬯᬕᬸᬂᬭᬳᬶᬳᬶᬤᬵᬢ᭄ᬥᬸᬦ᭄ᬲᬵᬫ᭄ᬧᬸᬦ᭄᭞ᬕ᭄ᬮᬶᬲ᭄ᬜᬸᬚᬸᬃᬧᬲᬗ᭄ᬕ᭄ᬭᬳᬦ᭄᭞ᬩᬸᬭᬯᬸᬄᬫᬗᬫ᭄ᬩᬶᬮ᭄ᬓ᭄ᬭᬶᬲ᭄᭟ᬫᬸᬗᬸᬯᬢᭂᬓ᭄ᬳᬦ᭄ᬢᭂᬦᬃ᭞ᬳᬓᬾᬄᬫ᭄ᬓᬸᬮ᭄ᬲᬳᬵᬫᬫᬶᬢᬂᬓ᭄ᬭᬶᬲ᭄᭞ᬫᬢᬸᬃᬧᬲᬮᬾᬂᬢᭂᬫ᭄ᬩᬸᬂ᭞ᬧᬢᭂᬄᬳᬢᬸᬃᬤᬵᬲᬫ᭄ᬬᬦ᭄᭞ᬭᬵᬢᬸᬤ᭄ᬯᬕᬸᬂᬳᬾᬮᬶᬂᬚᭂᬂᬧᬸᬓᬸᬮᬸᬦ᭄᭞ᬦᬸᬦᬲᬸᬫᬸᬦ᭄ᬳᬸᬦᬶᬗᬬᬂ᭞ᬭᬶᬂ

ᬳᬶᬤᬵᬳᬶᬤ᭄ᬯᬕᬸᬂᬳᬚᬶ᭟ᬳᬶᬤᬾᬯᬕᬸᬂᬭᬳᬶᬳᬶᬤᬵ᭞ᬓᬬᬸᬦ᭄ᬲᭂᬲᭂᬓ᭄ᬤᬸᬭᬸᬂᬕᬾᬦ᭄ᬢᬲ᭄ᬜᬯᬸᬭᬶᬦ᭄᭞ᬧᬺᬧᬸᬢᬺᬫᬕᬫᭂᬮ᭄ᬲᬫ᭄ᬧᬸᬦ᭄᭞ᬭᬾᬄᬓᬬᬸᬦ᭄ᬧᬸᬧᬸᬢ᭄ᬲᬫ᭄ᬬᬦ᭄᭞ᬳᬦ᭄ᬢᭂᬦᬭᬾᬫᬮᬶᬳᬶᬤᬵᬫᬢᬹᬃᬳᬮᬸᬲ᭄᭞ᬤᬾᬯᬕᬸᬂᬮᬶᬗ᭄ᬕᬶᬳᬶᬦ᭄ᬧᬶᬲᬦ᭄᭞ᬭᬶᬂᬧᬭᬧᬸᬢ᭄ᬭᬦᬾᬲᬫᬶ᭟ᬦᬓᬕᬸᬂᬲᬵᬫ᭄ᬧᬸᬦ᭄ᬫᬦᬸᬮᬵ

[᭑᭐ 10A]

ᬓ᭄᭞ᬩᭀᬬᬲᬦᬾᬢᬶᬢ᭄ᬬᬂᬮᬸᬘᬸᬗᬮᬗᬶᬦ᭄᭞ᬢᬶᬢ᭄ᬬᬂᬓᬃᬬ᭄ᬬᬦᬂᬤᬾᬯᬕᬸᬂ᭞ᬭᬶᬂᬳᬶᬤᬵᬭᬵᬚᬳᬦ᭄ᬯᬫ᭄᭞ᬓ᭄ᬦᬶᬲᬵᬫ᭄ᬧᬸᬦ᭄ᬢᬶᬢ᭄ᬬᬂᬲᬶᬲᬶᬧ᭄ᬭᬢᬸᬤ᭄ᬯᬕᬸᬂ᭞ᬧᬺᬭᬵᬢᬸᬭᬯᬸᬄᬲᬫ᭄ᬬᬦ᭄᭞ᬭᬾᬳᬶᬂᬳᬤᬫᬫᬶᬳᬸᬦᬶᬂ᭟ᬧᬢᭂᬄᬧᬫᬸᬗᬸᬦᬾᬲᬫ᭄ᬬᬦ᭄᭞ᬢᬦ᭄ᬧᬓᬤ᭄ᬥᬵᬳᬶᬤᬵᬳᬶᬤ᭄ᬯᬕᬸᬂᬭᬳᬶ᭞ᬧᬺᬭᬵᬢᬸᬤᬯᬸᬳᬂᬲᬵ

ᬫ᭄ᬧᬸᬦ᭄᭞ᬳᬦ᭄ᬢᭂᬦᬃᬫᬸᬓᬸᬮ᭄ᬓᬯᬢ᭄᭞ᬳᬦ᭄ᬢᭂᬦᬭᬾᬫᬜᭂᬫ᭄ᬩᬄᬭᬶᬂᬳᬚᬶᬲᬵᬫ᭄ᬧᬸᬦ᭄᭞ᬳᬦ᭄ᬢᭂᬦᬃᬕ᭄ᬮᬶᬲ᭄ᬫᬸᬗ᭄ᬕᬳᬦ᭄᭞ᬫᬦᬮᬶᬧᬸᬦ᭄ᬜᬺᬕ᭄ᬯᬗ᭄ᬲᬶᬢ᭄᭟ᬫᬓ᭄ᬭᬶᬡᬶᬂᬢᬗ᭄ᬮᬸᬲ᭄ᬓᬮᬶᬦ᭄ᬢᬂ᭞ᬧᬺᬭᬵᬢᬸᬦᬾᬫᬮᬶᬄᬦᬯᬸᬳᬂᬕ᭄ᬮᬶᬲ᭄᭞ᬓ᭄ᬦᭂᬫᬓᬲᬶᬦ᭄ᬲᭂᬧᬸᬃ᭞ᬳᬩ᭄ᬚᬾᬗ᭄ᬮᬃᬓᬤᬯᬸᬳᬦ᭄᭞ᬚᬦᬶᬫᭂᬦ᭄ᬤᬓ᭄ᬢᬦ᭄ᬓᭀᬘᬧ᭄ᬫᬤ

ᬩ᭄ᬤᬩ᭄ᬲᬫ᭄ᬧᬸᬦ᭄᭞ᬲᬂᬓᬮᬶᬄᬲᬸᬩᬫᬚᬮᬦ᭄᭞ᬦᬾᬦᬮᬶᬧᬸᬦ᭄ᬩᬦ᭄ᬩᬶᬮᬶᬓᬶᬦ᭄᭟ᬳᬶᬤᬵᬢ᭄ᬯᬦ᭄ᬭᬚᬵᬤᬶᬭᬚᬵ᭞ᬲ᭄ᬤᭂᬓ᭄ᬳᬶᬤᬵᬤᬶᬳᬫ᭄ᬩᬾᬦ᭄ᬤᬃᬦ᭄ᬥᬵᬫᬡᬶᬓ᭄᭞ᬳᬭᬶᬤ᭄ᬥᬵᬢᬦ᭄ᬧᬲᬄᬲᬵᬫ᭄ᬧᬸᬦ᭄᭞ᬳᬶᬤᬵᬳᬶᬤ᭄ᬯᬕᬸᬂᬧᬸᬢᬺ᭞ᬲ᭄ᬥᭂᬓ᭄ᬳᬸᬫ᭄ᬬᬂᬢᬗ᭄ᬓᬶᬮᬦ᭄ᬳᬶᬤᬵᬳᬶᬤ᭄ᬯᬕᬸᬂ᭞ᬧᬤᬵᬮᬾᬤᬂᬫᬳᬶᬫ᭄ᬬ

ᬦ᭄ᬳᬶᬫ᭄ᬬᬦ᭄᭞ᬳᬶᬘ᭄ᬘᬵᬲᬶᬂᬓᬃᬯᬦ᭄ᬳᬶᬘᬳᬶᬦ᭄᭟ᬭᬾᬄᬭᭀᬭᭀᬮᬦ᭄ᬤᬸᬃᬫ᭄ᬫᬵᬗ᭄ᬕᬮᬵ᭞ᬮᬶᬦ᭄ᬢᬂᬧᬺᬓ᭄ᬮᬮᬢᬋᬗᭃᬲᬫᬶᬭᬶᬂ᭞ᬧᬺᬪᬯᬳᬓᬾᬄᬫ᭄ᬢᬸ᭞ᬮᬾᬤᬂᬗᬯᬶᬦᬶᬦ᭄ᬮᬶᬧ᭄ᬬ᭞ᬲᬕᬾᬢ᭄ᬯᬗ᭄ᬲᬶᬢ᭄ᬓᬯᬢᬾᬫᬓ᭄ᬭᬶᬡᬶᬂᬢᬗ᭄ᬮᬸᬲ᭄᭞ᬳᬶᬤᬵᬢ᭄ᬯᬦ᭄ᬭᬚᬤᬶᬭᬚᬵ᭞ᬩᬳᬸᬫᬭᬳᬾᬮᬶᬂᬫᬗ᭄ᬓᬶᬦ᭄᭟ᬭᬶᬂᬳᬶ











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-cokoratu-01-250ppi.pdf/10&oldid=27370"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.37
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.37, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








